
所乘敗没乃以戎政尙書鄭洛爲七邊經略使切責順義

趣之東歸而聲火酋之罪革其市賞逐之遠去西邊以安

上御門視事畢　召見閣臣等于皇極門內暖閣　面諭

陝西邊事惓惓以　祖宗疆土中國籓籬爲言且切責督

撫諸臣平時失于預備臨事不免踈虞及牽制將領廢弛

邊務皆當其辜至于洞照虜情則云貢市不可久恃嚴飭

邊臣則云務要保守封彊又引古謀臣名將欲令廷臣惟

舉將材念九邊忘備欲　諭本兵申飭各鎮　天語從容

廟謨弘遠超出尋常萬萬〈召見記〉

八月閣部諸臣恭請

上御經筵日講

次輔王錫爵約陳安攘定計以分　主憂䟽曰臣于前月

臥病中聞西虜內犯勢甚猖獗續聞

皇上召諭閣臣之語所以策虜情邊事者要若破的明如

觀火臣聾瞽餘生知無以仰賛萬一獨念

皇上留臣專爲憂虜而責臣專以分憂臣雖病不敢不極

其愚慮爲

皇上一言葢臣惟方今文武內外之吏名寔異同之閒與

古事相反者三古謀國之臣無事則深憂有事則不懼故

山濤謝安迄安晉室以經營之與鎮定各當其時也今則

--

不然自虜欵二十年來吏恬卒玩甲敝戈朽晏然無復守

戰之備及其一旦封豕生心鳴鏑內嚮則當事者亡羊補

牢亦猶未晚而舉　朝震怖惶憂止辦呶呶追尤首事此

一反也古策虜之臣縉紳守和親介胄言征伐雖各膠柱

一偏然文武隨其事任勇怯量其瞻力廟堂自可折衷用

之今則不然武官在爂下求安專藉欵關之刊文吏在隙

中觀闘爭談出塞之功賈勇不任邊境而在　朝廷禦寇

不以甲兵而以文墨此二反也古當機制變之臣或胡越

使之相救或父子不嫌異趣今則不然諸邊以彼此支吾

爲熟套以日月玩愒爲良謀轉相慕效翕然同風而獨遇

緩急重難之事則隔垣內外便分爾我如扯酋一人在官

大則力保其無他在甘肅則以之爲誅首犯邊一事在西

人委東則曰爾何不招在東人委西則曰爾何不戰皆逃

責于已而嫁禍于人此三反也今經略大臣業有專遣臺

諫諸臣之䟽且次第酌行臣不敢再條便宜猥瀆　明聽

獨前所謂三反者乃安危得失之大機　廟堂擇之不可

以不精持之不可以不定而就中緊關切要之計決當以

經營鎮定相兼而行然所謂經營者不在臨敵倥偬調兵

易將在知彼知己知禽知縱毋示人以拙而已所謂鎮定

者不在矯情倉卒睹墅淸談在緩急有次第措置有精采

